
Të nderuar banorë të Komunës së Gjilanit,  
 
Më 17 Nëntor, ju edhe njëherë do të gjendeni para kutive të votimit për të ushtruar 
njërën prej të drejtave themelore njerëzore dhe instrumentin primar të demokracisë 
– votën tuaj të lirë.  Unë e kuptoj fare mirë se një pjesë e konsiderueshme e 
gjilanasëve sikur edhe kosovarëve në përgjithësi ndjehen indiferentë ndaj vlerës së 
votës së vet, dhe bile shpeshë shprehen edhe për mosdalje në zgjedhje.  Ju keni të 
drejtë të jeni të zhgënjyer. Keni të drejtë të jeni të brengosur për të ardhmen tuaj.  
Keni të drejtë të jeni të pakënaqur me qeverisjen tuaj lokale të deritashme. Mirëpo, 
mënyra e vetme që të ndryshoni gjërat për së miri është që votën tuaj ta hedhni me 
kujdes kësaj rradhe.  
 
Ju e dini së në këto zgjedhje do të keni mundësi që të votoni për një parti dhe për 
dhjetë kandidatë të asaj partie si për parlament ashtu edhe për kuvend komunal. 
Prandaj, ju inkurajoj të votoni njerëzit që ju i njihni për integritet, karakter, dhe 
profesionalizëm brenda partisë suaj favorite. Mirëpo, ju inkurajoj që me shumë 
kujdes të votoni edhe për kryetarin tuaj të komunës.  Zgjedhni individin që ju më së 
shumti i besoni se ka mundësi të përmirësoj jetën e gjilanasëve. Zgjedhni njeriun 
që do ta ketë më se lehti për të sjellë profesionalizëm dhe efikasitet në qeverinë 
tuaj komunale. Zgjedhni atë që kërkoni për cdo ditë – një gjeneratë të re, një lider të 
ri të pakorruptuar, me arritje akademike dhe profesionale, me orientim dhe 
përkrahje nga miqtë tanë më të mëdhenjë – nga SHBA-të.  Zgjedhni njeriun që të 
vetmin qëllim ka interesin e qytetarit dhe jo interesin partiak apo grupor. Zgjedhni 
njeriun që ua respekton bota. Votoni për kandidatin që si kryetar do ta bëjë Gjilanin 
shembull për së miri për të gjithë Kosovën.  
 
Unë jam shkolluar në SHBA dhe kam fituar përvoja shumë të rendësishme atje—
duke përfshirë edhe punën time në Kongresin e SHBA-ve, si dhe kam krijuar lidhje 
të pakontestueshme me personalitetet më me ndikim si në sferën politike ashtu 
edhe në atë ekonomike të Amerikës. Këto i kam arritur më punë serioze, dinjitet, 
integritet dhe karakter personal, dhe mbi të gjitha me përkushtim të thellë ndaj 
vendit tim. Prandaj, tani jam kandidati juaj për kryetar të komunës. Unë jam i 
pavarur, por nuk jam i vetëm – jam me ju, me të gjithë ju pa dallim përkatësie 
politike.    
 
Më jepni besimin dhe me te përgjegjësinë që ta bëjmë Gjilanin një qytet perëndimor 
me mundësi përparimi për rininë, me infrastrukturë të denjë, me shkollim adekuat, 
me shëndetësi dhe shërbime publike moderne, me përkujdesje të veçantë ndaj të 
moshuarëve dhe atyre në nevojë, si dhe me zhvillim ekonomik si industrial ashtu 
edhe rural (për fshatrat), përmes sjelljes së investimeve të huaja, e vecanërisht 
atyre amerikane në komunën tonë. Prandaj, me ju, së bashku ne mund ta bëjmë 
Gjilanin ashtu sic e meritojmë.  
 
Zoti u dashtë shëndet dhe lumturi në jetë. Zoti ju bekoftë juve, familjet tuaja, si dhe 
më të dashurit tuaj.  

Me respekt,  
 
 

Faton H. Bislimi 
Kandidat i Pavarur për Kryetar të Komunës së Gjilanit 

Për Fatonin  
 

Deri më tani, edhe pse në moshë mjaft të re, Faton Bislimi ka arritur që të 
gjitha ëndërrat dhe premtimet e tij t’i kthejë në realitet – dhe jo vetëm për ambiciet 
e veta, por edhe për të shumë të rinjëve tjerë të Gjilanit e Kosovës.  Lindur e rritur 
në Gjilan, ai ka kryer shkollimet universitare në dy fakultete njëkohësisht (shkenca 
kompjuterike dhe matematikë), me bursë të plotë, në kohë rekorde prej vetëm tri 
viteve në Universitetin e Teksasit në SHBA. Menjëherë pas diplomimit nga 
universiteti, ai është bërë studenti i parë më i ri i pranuar në Shkollën 
Postdiplomike të Qeverisjes “John F. Kennedy” të Universitetit më prestigjioz në 
botë, Harvard, për të magjistruar në Administratë Publike dhe Zhvillim Ekonomik 
Ndërkombëtar, ku është nderuar me titullin me të rendësishem të kësaj shkolle, 
Kennedy Fellow.  

 
 Në përkrahje të të rinjëve me ambicie për arsimim kualitativ, Fatoni ka 
themeluar dhe udhëheq programin e bursave për studime në SHBA – Arsimim për 
Paqe, që për çdo vit ua mundëson katër të rinjëve të studjojnë në SHBA me bursa 
të plota akademike.  Fatoni është pjesëmarrës dhe ligjerues i shumë konferencave 
ndërkombëtare, si dhe fitues i një sër çmimesh ndërkombëtare akademike, për 
lidership, etj. është edhe anëtar i plotë dhe anëtar nderi i shumë organizatave 
ndërkombëtare e forumeve botërore.  
 
 Përvoja e tij profesionale është majft e suksesshme dhe e larmishme. 
Fatoni ka përvojë edhe në majën institucionale të administrates së SHBA-ve, në 
Kongresin Amerikan, gjegjësisht në Komitetin për Marrëdhënie me Jashtë të 
Kongresit. Gjatë qëndrimit në SHBA, ai ka krijuar lidhje të mira, gjatë punës për 
çështjen kombëtare shqiptare, me shumë personalitete të shquara amerikane, si 
kongresistin Joseph DioGuardi, kongresistin Tom Lantos, kongresistin Ben 
Gilman, senatorin John McCain, senatorin Bob Dole, kongresistin Dana 
Rohrabacher, etj.  
  

Fatoni është i lindur me 12 Shkurt 1983 në Gjilan, nga prindërit Halit 
Bislimi dhe Safete (Shkodra) Bislimi. Ai me bashkëshortën, Arbnora (Dauti) 
Bislimi, jeton në Gjilan, Kosovë, edhepse mbanë leje të rregulltë pune në SHBA si 
dhe shtetësi Kanadeze.  
  

Në vijim po japim një rezume të Fatonit.  
 
Arsimimi: 

- Harvard University, JFK School of Government, Cambridge, USA 
Magjistër i Zhvillimit Ekonomik Ndërkombëtar dhe Administratës 
Publike (Qershor 2007) 

- Texas Lutheran University, Seguin, Texas, USA 
I diplomuar me nderimet më të larta akademike në Shkenca Kompjuterike 
(BSc) dhe Matematikë (BA), (Maj 2005) 

Lidershipi:  
- Themelues dhe President, Fondacioni “The Bislimi Group” dhe Programi 

i Bursave për Studimeve Universitare ne SHBA “Arsimim për Paqe,” 
Houston, Texas, dhe Prishtinë Kosovë (Prill 2006 - )  

- Kryetar Themelues, Asociacioni Ndërkombëtar i Studentëve Shqiptarë, 
New York, USA (Tetor 2003 - )  

- Kryetar, Organizata e Rinisë Shkollore, Gjilan (Tetor 1999 – Nëntor 2001) 
- Ambasador i Studentëve, Texas Lutheran University, USA (2004-05) 
- Koordinator për Çështje të Studentëve dhe Rinisë, Liga Qytetare 

Shqiptaro-Amerikane, New York, USA (2003-2007) 
 
Përvoja Profesionale:  

- Menagjer Projekti, UNDP, Prishtinë (Gusht 2007 - ) 
- Profesor, Kolegji Universitar “Victory”, Prishtinë (Tetor 2007 - ) 
- Konsultant, USAID / RTI International, Prishtinë (2006) 
- Asistent Drejtor Ekzekutiv, AUK Foundation, Maine, USA (2006) 
- Analist Politik, Oda Ekonomike Amerikane, Prishtinë (2005) 
- Asistent për Çështje të Ballkanit, Komitetit për Marrëdhënie me Jashtë, 

Kongresi i SHBA-ve, Washington, DC (2004) 
- Koordinator për Kosovë, LQSHA/Fondacioni Shqiptaro-Amerikan, New 

York, USA (2003) 
- Përkthyes dhe Asistent Zgjedhor, OSBE, Gjilan (2001) 
- Arsimtar i Gjuhës Angleze, SHF “Rexhep Elmazi”, Gjilan (2001) 
- Inspektor i Sigurisë në Punë, BRS Halliburton Company – KFOR, Gjilan 

(1999-2001)  
 
Çmimet e Nderit dhe Akademike: 

- Çmimi për Ekselencë Akademike dhe Lidership, Albanian-American 
Foundation, New York, USA 

- Çmimi për Ekselencë Akademike, Organizata Kombëtare Shqiptaro-
Amerikane, New York, USA 

- Çmimi Ndërkombëtar për Lidership, Civic Concepts International, Pragë  
- Çmimi për Arritje të Shkëlqyeshme Jetësore, Shoqata Kombëtare e 

Shkollarëve të Nderit të SHBA-ve, USA  
- Çmimi për Arritje të Jashtëzakonshme në Poezi, Shoqata Ndërkombëtare 

e Poetëve, Florida, USA 
- Çmimi për Arritje Jetësore Akademike, Shoqata Akademike e Nderit 

Alpha Lambda Delta, USA 
- Çmimi Jetësor i Anëtarësisë, Shoqata Akademike dhe Shkollore e Nderit 

të SHBA-ve, Alpha Chi, USA 
- Çmimi Ndërkombëtar “Who’s Who” në mesin e Studentëve të 

Universiteteve Amerikane, Who’s Who, SHBA  
- Çmimi “Shkollar Pan-Amerikan”, Akademia Amerikane e Arritjeve, 

USA 

- Bursë e Plotë për Arritje Akademike dhe Merita, Texas Lutheran 
University, USA 

- Bursa “Kennedy Fellowship”, JFK School of Government, Harvard 
University, USA 

- Çmimi Presidencial për Lidership, MPAID Class of 2007, Harvard 
University, USA 

- Anëtar Nderi i Shoqatës Ndërkombëtare të Poetëve, USA  
- Anëtar i Samitit Botëror të Rinisë, Bruksel, Belgjikë 
- Anëtar Nderi i Shoqatës së Liderëve të Rinj të Traktatit të Atlantikut 

Verior, Romë, Itali  
- Anëtar Nderi i Parlamentit Evropian për të Rinj, Paris, Francë 

 
Libra të Botuar: 

- Përmbledhje Detyrash nga Matematika për Klasët V-VIII , Prishtinë, 1998 
- Në Rrugëtim me Kosovën: Tatëpjetat dhe të Përpjetat, Houston, 2006 

 
Shkrime të Botuara: 

- Autor i dhjetrave shkrimeve dhe artikujve nga fusha të ndryshme sociale 
e ekonomike, të botuara në shtypin shqiptar dhe atë amerikan 

- Autor i një punimi inovativ në Matematikë, botuar nga revista 
matemtikore Die Wurzel, Gjermani  

 
Ligjerata dhe Prezantime në Konferenca Ndërkombëtare: 

- STACS2001, Konferenca Vjetore për Matematikë (prezentues), Frieberg, 
Gjermani 

- Konferenca Vjetore e Lidershipit Rinor (prezentues), Pragë, Çeki 
- Samiti Botëror i Rinisë (prezentues), Bruksel, Belgjikë 
- Konferenca Vjetore e Letërsisë Komperative (ligjerues), Houston, USA 
- Konferenca Ndërkombëtare e Dilemave të Vendeve Postkomuniste 

(ligjerues), Britani e Madhe 
- Seminari Kulturor i Diasporës në SHBA (ligjerues), Houston, USA 
- Konferenca Ndërkombëtare për Paqë dhe Pajtim (ligjerues), Britani e 

Madhe 
- Konferenca Ndërkombëtare për Shoqërinë Civile, Politika Publike dhe 

Etnicitet (ligjerues/panelist ndërkombëtar), Winnipeg, Kanada 

Vizioni për Gjilanin 
 

Fatoni sjellë një vizion të kjartë dhe të implementueshëm për Gjilanin nën 
udhëheqjen e tij. Ai beson se për të patur sukses, secila politikë publike duhet që 
“të jetë teknikisht korrekte, praktikisht e zbatueshme, dhe politikisht e përkrahur.”  
  

Ne e dijmë se si ka funksionuar qeverisja jonë lokale deri më tani. Edhe 
nëse njëra parti në kuvend komunal ka paraqitur një ide sado të mirë, partia tjetër 
për inate politike nuk e ka përkrahur atë. Kjo fatkeqësi e politikës në komunën tonë 
– inatet dhe teket politike ndërpartiake apo brenda të njejtës parti – kanë sjellur 
edhe deri tek bllokimi total i punës së kuvendit komunal. Në vend se të merret me 
problemet e qytetarëve, kuvendi është marrë me vetvetën.  
  

Sidoqoftë, e kaluara është një pervojë e keqe e qeverisjes lokale në Gjilan. 
Arsyet janë të shumta. Mirëpo, ajo që duhet sjellur tani është dika e re – 
ndryshime thelbësore. Një vizion i ri, teknikisht korrekt, i realizueshëm, dhe 
politikisht i përkrahur.  Ky është pikërisht edhe qëllimi i Fatonit.  I vetmi interes 
për Fatonin është mirëqenja e banorëve të komunës së Gjilanit. Ai ka hyrë në këtë 
garë për të vënë gjithë kapacitetet e tija në shfrytëzim të bashkëvendasëve të tij, 
dhe assesi për ndonjë qëllim a interes personal, pasi që shkollimi i tij, eksperienca, 
lidhjet me SHBA-të, dhe shtetësia e huaj i mundësojnë të ketë punë dhe jetë private 
luksoze.  Mirëpo, Fatoni nuk është kënaqur asnjëherë me të arriturat e tij 
individuale. Atij më shumë përshtypje i japin të arriturat shoqërore. Prandaj, edhe 
i është kthyer Gjilanit, dhe tani do të varet nga gjilanasit se a do t’ia mundësojnë 
Fatonit të krijojë një Gjilan përparimtar dhe të zhvilluar si ekonomikisht ashtu 
edhe në aspektin shoqëror.  
  
Vizioni i Fatonit për Gjilanin bazohet në integritet, efektshmëri, dhe seriozitet 
profesional të qeverisjes se ardhshme të Gjilanit nën lidershipin e tij.   
 
Pikat Kryesore dhe Prioritare të Fatonit për Gjilanin 
 

·  Një rini më e ngritur, një e ardhme më e ndritur – ka qenë moto me të cilën 
Fatoni e ka identifikuar ORSH-në gjatë kohës që e ka udhëhequr atë me 
sukses të plotë. Edhe sot, rinia mbetet njëra ndër prioritetet e tij. Vizioni i 
Fatonit për Gjilanin, parasheh krijimin e mundësive për shkollim adekuat, 
punë praktike dhe punë të rregulltë për të rinjtë gjilanas përmes realizimit të 
projekteve të ndryshme me bashkëpunëtorë nga SHBA-të dhe Kanadaja, qoftë 
përmes investimeve direkte, qoftë përmes granteve. Rinia është e ardhmja, 
prandaj investimi kryesor duhet të bëhet për të.  
Më konkretisht, vizioni i Fatonit për rininë, ndër të tjera, parasheh: 
- ndërtimin e një Qendre Rinore (projekt konkret) në Gjilan përmes një granti 
nga YMCA për të cilin Fatoni veq është duke punuar; 
- dhënien e bursave për studentë (projekt konkret) të dalluar të komunës për 
studime në vend dhe jashtë (përmes zgjerimit të Programit të Bursave Arsimim 

për Paqe, që Fatoni veq është duke e implementuar (www.bislimi.org),  dhe 
programeve tjera); 
- krijimin e mundësive për punë praktike dhe të rregulltë në institucionet 
lokale dhe ato të huaja për të rinjtë gjilanas; 
   

·  Efektshmëria e Qeverisë Lokale – arrihet përmes një lidershipi jopolitik në 
krye të komunës. Si kryetar, Fatoni nuk do të varej nga partia për të bërë 
zgjedhjet e duhura të njerëzve për qeverisjen lokale. Si jopartiak, ai do të 
bashkëpunonte me të gjithë anëtarët e kuvendit komunal dhe do të siguronte 
një administratë lokale të efektëshme dhe profesionale.  Të gjithë njerzit në 
pikat udhëheqëse të administratës lokale do të bëheshin vetëm në bazë të 
meritave dhe profesionalizmit, e asseni ne baza te favoreve e pazarllëqeve të 
ndryshme partiake a politike.  Ndërsa, punëtorët e administratës lokale do të 
ndihmoheshin për kualifikim të mëtutjeshëm përmes trajnimeve dhe mundsive 
për shkollim, dhe do t’u jepej mundësi e punës në vazhdimësi vetëm në baza 
meritore dhe profesionale.  

 

·  Sistemi i Arsimit – do të ishte gjithashtu një prioritet i rëndësisë së veçantë. 
Vetëm nën lidershipin e një njeriu jopartiak dhe profesionist e me integritet siç 
është Fatoni, mund të arrihet depolitizimi i arsimit në Gjilan. Duke e ditur fare 
mirë rëndësinë e shkollimit kualitativ, Fatoni do të udhëheqte një politikë të 
orientuar në rezultate konkrete për arsiminn, ku ndër të tjera, parashihen: 
- ndërtimi i shkollave të reja aty ku ka nevojë në komunë përmes thithjes së 
donacioneve të ndryshme nga jashtë që Fatoni ka mundësi t’i marrë për shkak 
të njohjes së tij të mirë të punës më donatorë të jashtëm, dhe përvojës në 
SHBA, pasi që buxheti i komunës është mjaft i limituar.  Projekt konkret për 
të cilin Fatoni veq ka inicuar sigurimin e fondeve është ndërtimi i shkollës për 
banorët e lagjës në mes rrugës qarkore dhe Livoqit;  
- përmirësimi i kushteve mësimore nëpër shkolla – inventar, laboratore, dhe 
kopshte sportive; 
- stimulimi i mësimdhënësve për punë të suksesshme përmes granteve 
pagesore suplementare ndaj tyre, mundësive për kaulifikim dhe trajnim të 
mëtutjeshëm, mundësi më të mëdha ekonomike, etj. Kjo do të mund të arrihej 
përmes një alokimi më të favorshëm të buxhetit (duke ulur dukshëm 
shpenzimet e panevojshme administrative). 
 

·  Shëndetësia, Policia, Gjyqësia, dhe Shërbimet Publike – janë esenciale për 
një komunë funksionale. Prandaj, për këto kategori parashihen politika 
publike shumë të favorshme, ndër të tjera:  

- investime kapitale në përmirësimin e kushteve të spitaleve dhe ambulancave 
në komunë (edhe përkundër buxhetit të varfër të komunës, këtë Fatoni mund 
ta arrijë përmes granteve nga The Bill and Melinda Gates Foundation për 
përmirësimin e shëndetësisë nëpër botë, gjë që të tjerët e kanë vështirë ta 
bëjnë); 
- dhënie të granteve pagesore suplementare për punonjësit e shëndetësisë, 
policisë, gjyqësisë, dhe shërbimeve publike (përmes një alokimi më të drejtë 

buxhetor dhe përmes shfrytëzimit të vetëm atyre fondeve kapitale që 
parashikohen në buxhet por që janë siguruar nga jashtë); 
- krijim të mundësive dhe politikave më të mira për sigurinë në punë për 
pjesëtarët e SHPK-së (përmes krijimit të Fondit Komunal Sigurues për SHPK-
në – projekt konkret) që do t’i vazhdonte rrogën ndaj familjes së secilit polic 
të rënë apo të invaliduar në detyrë. 

 

·  Pensionistët dhe Nevojtarët – janë kategori e shoqërisë që kërkojnë kujdes të 
veçantë. Për këto kategori parashihen politika publike që do të përmirësojnë 
dukshëm mirëqenjen e tyre dhe të familjeve të tyre përmes përkrahjes më të 
madhe institucionale ndaj veprimtarisë së Qendrës Sociale, e cila ndër të tjera 
do t’u mundësonte atyre qasje më të lehtë në institucione, shkolla, strehim, 
punësim, shëndetësi, etj.  

 

·  Sporti, Kultura, Religjioni dhe Shoqëria Civile – përbëjnë një pjesë esenciale 
të jetës shoqërore, dhe si të tilla do të zënë vendin e duhur në punën e 
qeverisjes lokale, ku ndër të tjera, parashihen: 

- krijimi i lidhjeve në mes klubeve sportive lokale me ato ndërkombëtare; 
- përkrahja ndaj zhvillimit të sporteve në komunë; 
- projekt konkret: ndërtimi i parkut sportiv në lagjen Dardania (për të cilin 
Fatoni veq ka idenfitikuar edhe donatorin eventual – Astros Foundation nga 
Houston, Texas) 
- përkrahja ndaj aktiviteteve kulturore dhe atyre të shoqërisë civile përmes 
programeve të posaqme të qeverisjes lokale; 
- ofrimin e mundësive për qasje të shoqërisë civile e gazetarëve në punën e 
komunës; 
- projekt konkret: ndërtimi i Press Qendres në Gjilan 
- krijimi i frymës tolerante dhe bashkëpunuese me institucionet fetare në 
komunë, dhe përkrahja ndaj tyre si përfaqësues komuniteti. 
 

·   Zhvillimi Ekonomik Lokal dhe Infrastruktura – zhvillimi ekonomik është 
pa dyshim edhe thelbi i një progresi të gjithëmbarshëm të komunës. Për këtë, 
do të krijohet një grup i posaqëm punues i përbërë nga ekspertë vendorë dhe të 
huaj që do të hartojë strategjinë e zhvillimit ekonomik lokal të Gjilanit. Kjo 
strategji do të bëhej publike nëpër konferenca të donatorëve dhe do të 
shërbente si bazament për thithjen e donacioneve dhe kredive kapitale, 
veçanërisht nga Programi për Zhvillim Lokal i Kombeve të Bashkuara. Si 
prioritete në këtë plan të zhvillimit ekonomik lokal, ndër të tjera, do të ishin: 
- përmirësimi i infrastrukturës dhe ndërtimi i rrugëve rurale; 
- shfrytëzimi i pasurive natyrore të Gjilanit (si ujrat termale); 
- investimet kapitale në ujësjellës dhe kanalizim (projekt konkret: mbulimi i 
lumit të ujrave të zeza të qytetit dhe krijimi i një Plantacioni të Trajtimit të 
Ujrave të Zeza); 
- bërja e Gjilanit atraktiv për investime të huaja (projekt konkret: thithja e 
investimeve Amerikane dhe Kanadeze pasi që veq ekzistojnë lidhjet në mes 
Fatonit dhe bizneseve të interesuara për investime të tilla nga këto vende), që 

si rezultat do të krijonte vende te reja të punës; 
- zbutja e papunësisë përmes krijimit të mundësive për punë sezonale jashtë 
vendit (projekt konkret: punësimi i gjilanasëve në punë sezonale në Kanada, 
pas bisedimeve të suksesshme që Fatoni ka patur më zyrtarë të Ministrisë së 
Punës dhe Imigracionit të Provincës së Manitobës në Kanada, gjatë vizitës së 
tij të fundit zyrtare atje në Shtator 2007); 
- përkrahje për zhvillim të mëtutjeshëm të bujqësisë dhe blegtorisë, dhe krijim 
të mundësive për bashkëpunim dhe tregëti të këtyre produkteve vendore në 
tregun rajonal.  

Pse të Votosh për Fatonin? 
 

Sepse Fatoni është përfaqësuesi më i denjë dhe më i vërtetë i të gjithëve. 
Ai është me ju, për ju, dhe nga ju.  A nuk është kërkesë dhe dëshirë e qytetarëve të 
Gjilanit për jetë më të mirë dhe për një komunë më përparimtare? Fatoni ka 
vullnet të pastër për të punuar në të mirë të të gjithë gjilanasëve pa asfarë dallimi 
a privilegjimi, për çka edhe është kandiduar si i pavarur. Fundja, kryetari i 
komunës duhet të jetë përfaqesues i përgjithëshëm i të gjithëve dhe i paanshëm - 
dhe në politikën kosovare ne e dijmë se liderët e dalë si produkte partiake u 
mbesin besnikë partive të tyre dhe punojnë shumëherë njëanshëm në favor të 
grupacioneve të ndryshme duke lënë anash interesin e përgjithshëm të qytetarëve.   

 
Mandej, shkollimi dhe eksperienca e tij në Amerikë dhe nëpër botën 

perëndimore i ka mundësuar Fatonit të krijojë lidhje të mira me shumë 
personalitete dhe organizata Amerikane e ndërkombetare të cilët lehtë do t'i 
angazhonte në plane zhvillimore për Gjilanin dhe në të mirë të komunës sonë. 
Përfundimisht, ai sinqerisht beson në nevojën e sinqertë të komunës së Gjilanit për 
ecje përpara dhe jo stagnim për shkak të kacafytjeve partiake, për transparencë 
dhe efikasitet të qeverisjes lokale, per zhvillim ekonomik lokal të qëndrueshëm, dhe 
për një administratë lokale nën lidership të pervojës Amerikane. 

 
Gjilanasit në pergjithësi thonë se janë të ngopur me premtime të 

parealizuara; me familjarizëm; me mosfunksionim të denjë të ligjit; me privilegjim 
të grupeve të caktuara politike; me moszhvillim ekonomik; me papunësi; me sistem 
të dobët të shëndetësisë; me administratë lokale joefikase; me korrupsion; dhe me 
mungesë të perspektivës. Të rinjtë gjilanas, në veçanti, thonë se janë të ngopur me 
sistem shkollor joefikas; me mungesë të kushteve të duhura për shkollim adekuat; 
me pamundësi për të fituar përvoja pune brenda dhe jashtë Kosovës; me mungesë 
të vendeve zbavitëse dhe sportive; dhe me mungesë të një të ardhme me mundësi 
zhvillimi profesional dhe punësimi.  Edhe punonjësit e arsimit dhe ata të 
shëndetësisë si dhe mbrojtësit e rendit publik nuk kanë as kushtet elementare për 
kryerje të denjë të obligimeve të tyre dhe për avancim te mëtutjeshëm profesional.   

 
Dhe, për të gjithë, normalisht vlenë fakti se gjendja ekonomike është 

krejtësisht e papranueshme. Prandaj, Fatoni përfaqëson atë që ka mundësi reale të 
ofrojë zgjidhje të vërteta për keto probleme. Është i ri, energjetik, i arsimuar, me 
pervojë, dhe mbi te gjitha i perkrahur nga fuqia që edhe sot po mbanë Kosovën - 
SHBA-të, dhe asnjëherë nuk ka qenë pjesë e ndonjë qeverisje apo grupacioni 
politik në Kosovë, gjë që i ka ruajtur integritetin.  Prandaj, si kryetar i Gjilanit, ai 
do të përfaqësonte liderin që do ta perkrahte bota perëndimore, sepse ai veç është 
i lidhur në arenën ndërkombëtare dhe këto lidhje do t'i shfrytezojë krejtësisht në të 
mirë të Komunës së Gjilanit. 

Në fund, e rëndësishme është që në këto zgjedhje, ju keni mundësi të 
votoni për një lider të duhur për komunën dhe në të njejtën kohë të votoni për 
partitë tuaja favorite për kuvendin komunal dhe parlamentin.  

 
Prandaj, bëje zgjedhjen e duhur. Voto Fatonin për Kryetar të Komunës 

së Gjilanit dhe sjellë në krye të Gjilanit përfaqësuesin e të gjithë gjilanasëve, 
liderin e ri të stilit perëndimor. Atij i beson Amerika, besojë edhe ti! Jepi 
mundësinë dhe përgjegjësinë për të bërë Gjilanin një komunë perëndimore.  

Galeria e Fotove 
 
Në vijim po japim vetëm disa foto (në miniaturë) të selektuara nga aktivitetet e 
Fatonit: 
 
 
 
 
 
 
 
 
 
 
 
 
     
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Diplomimi nga TLU                    Me bashkëshortën, Norën, dhe             Magjistrimi nga Harvard 
                                                  prindërit gjatë diplomimit në TLU 

Me Kongresistin Joe DioGuardi në Kongres                Me Shirley Cloyes, Joe DioGuardin,  
                                                                                   Senatorin McCain, dhe Luan Bukollën 
                                                                            më potencial republican për President të SHBA-ve 

Me Senatorin Bob Dole, 
ish-kandidat për President 

të SHBA-ve 

Me Senatorin John McCain, 
kandidatin republikan më 
potencial për President të 

SHBA-ve më 2008 

Me Kongresistin Tom 
Lantos, Kryetar i Komitetit 

për Marrëdhënie me Jashtë 
të Kongresit Amerikan 

Me Kongresistin Dana Rohrabacher Me Kongresistin Ben Gilman 

Gjatë dëshmisë para Kongresit Amerikan 
për të drejtat e shqiptarëve në Mal të Zi 

Gjatë dëshmisë para Kongresit Amerikan 
për tolerancën fetare në Kosovë 

Me delegatë gjatë konferencës 
ndërkombëtare të liderëve të rinjë në Pragë 

Gjatë fjalës falëmderuese në emër të 
Samitit Botëror të Rinisë para Kryetarit të 

Senatit Belg në Bruksel 

Gjatë punës në Kongresin Amerikan Gjatë punës në Kongresin Amerikan 

Çka Thuhet për Fatonin 
 
Këtu po japim vetëm disa vlerësime për personalitetin e Faton Bislimit nga njerzit 
më me influencë në SHBA:  

